Resoluzién lumero 52
Asunto: Os plurals de parolas rematatas en —s.

Testo d’a resoluzion

1. As parolas rematatas en -s, cuan tienen forma diferén en singular y en
plural, fan o plural adibindo ro morfema -es a ra forma de singular. Por
exemplo: mes - meses, dos - doses, tres - treses, as - ases, dios -
dioses, arrés - arreses, analis - analises, aragonés - aragoneses,
montafiés — montafieses, ez.

2. Cal albertir que muitas d’'as parolas rematatas en -s tienen a mesma
forma en singular y en plural. Entre istas, se pueden sifialar: a) nombres
d’os dias d’a semana: o martes — 0s martes, o chuebes - os chuebes, ez.;
b) parabras compuestas de berbo mas sustantibo en plural: o bateaguas —
0S bateaguas, o pasariestas — 0s pasariestas, o0 pasaclaus - o0s
pasaclaus, o furtadiners - os furtadiners, crebagiesos, papafigas,
xucamorros, xucamans, birabolas, matapariens, ez.

3. Bi ha parolas que se refieren & ochetos que constan de dos u mas partis
e que gosan emplegar-sen solamén en plural: as estenazas, as estixeras,
as esparrillas, os pantalons, ez.

Chustificaziéon

De as parolas que rematan en -s solamén tienen forma diferén de plural bels
pocos sustantibos e bels pocos achetibos. Fan o plural de forma irregular: en
iste caso, en cuentas d’adibir una -s solamén, tal como ye o comun en
aragones, s’'adibe -es.

Pero bi ha casos en a que as parolas rematatas en -s no tienen forma
diferenziata de plural. Isto afeuta a os nombres d'os dias d'a semana e a
parolas compuestas con un sustantibo en plural. En istos casos bi ha
sincretismo entre a forma de singular e de plural, ya que por diferens causas, a
formazion istorica de os bocables desemboc6 en una forma de singular que ye
igual que a de plural. A diferenziazion d'una e atra pasa inescusablemén, en
istos casos, por emplegar l'articlo, u belatro determinan, singular u plural, que
se constituye asinas en a unica marca bisible d’a categoria de lumero
gramatical.

Por atro costato, trobamos parolas que, por referir-se a ochetos que tienen dos

u mas partis, se gosan emplegar solamén en plural. En istos casos ye de dar
que l'articlo ira en plural, en concordanzia con a forma de plural d’o sustantibo.

